
WEB SITE NACIONALNE I
UNIVERZITETSKE BIBLIOTEKE BOSNE

I HERCEGOVINE

Izgradnja web site-a Nacionalne i univerzitetske
biblioteke Bosne i Hercegovine! započeta je
početkom 2000. godine sa željom da se na jednom
mjestu nađu sve informacije vezane za djelatnost i
usluge koje obavlja NUB BiH. Osim informacija o
osnovnim djelatnostima, date su i informacije o
historiji, edukaciji i kontakt osobama zaposlenim u
pojedinim odjeljenjima.

Web site NUB BiH (www.nub.ba) je početkom

2003. godine redizajniran u skladu sa velikim
brojem novih zahtjeva koji su u sve većem broju
pristizali na našu adresu. U periodu od gotovo dvije
godine, radnici biblioteke i kreator web-a su
identificirali glavne nedostatke starog web site-a. U
dogovoru sa rukovodstvom NUB BiH, 2003. godine
je usvojen novi plan i strategija razvoja novog web
site-a. Čitav sadržaj starog web site-a je
preoblikovan u jednu novu formu. Taj novi oblik je
zastupljen u novoj verziji koja će biti ubrzo
prezentirana javnosti.

Tranzicija na novi web site NUB BiH je
podrazumijevala rješavanje brojnih problema kao
što su dizajn, neujednačenost fonta, prikaz pojedinih
stranica, fotografija, grafikona, navigacije,
prostornog rasporeda tekstova i slika itd. Na samom
početku je bilo važno riješiti osnovni problem starog
web site-a, a to je navigacija. Pri samom početku

izrade posebna pažnja je posvećena tom problemu.
Prioritet je bio omogućiti jednostavno kretanje kroz
cjelokupan sadržaj. Rješenje se tražilo od samog
početka (index-a; home page-a). Odlučeno je da se
daju ulazni linkovi skriveni iza slika. Ovdje se misli
na tri slike: Vijećnicu u sredini i na zastavice sa
lijeve i desne strane. Dvije zastavice simbolišu dvije
jezičke verzije: bosansku / hrvatsku / srpsku i
englesku verziju, dok je slika Vijećnice link koji
vodi pregledu historije NUB BiH. Ova tri linka su
postala vrata za ulaz u najvitalnije dijelove web site­
aNUB BiH.

Prva verzija (bosanska / hrvatska / srpska) je
opširnija od druge (engleske). U prvoj verziji je kroz
odjeljenja i centre opisana cjelokupna djelatnost
biblioteke. Tehnička postavka ovog dijela je takva
da samo jedan okvirni HTML dokument omogućava

kompletan pregled tekstova koji opisuju djelatnost i
funkcije odjeljenja. Taj okvirni dokument je
podijeljen na dvije strane: navigacionu i sadržajnu
stranu. Naslovi linkova navigacione strane (prijem i
obrada bibliotečke građe; informacije i usluživanje
korisnika, medubibliotečka pozajmica; edukacija,
bibliografija, razvoj; ISSN centar; ISBN centar; BIS
BiH; Bosniaka i Hercegovika, Slavika; izdavaštvo
NUB BiH) modulirani su tako da se posjetiocu ove
stranice omogući lakše pronalaženje određenih

tema. Unutar ponuđunih tema postoje linkovi za
kulturne i druge institucije koje usko sarađuju sa
NUBBiH.

Druga verzija je na engleskom jeziku. Na isti
način je izvršena postavka i ove verzije, a to je
jednistven okvirni HTML dokument za pregled
sadržaja. Također je izvršena podjela na
navigacionu i sadržajnu stranu. Navigaciona strana
sadrži slijedeće linkove: NUL B&H welcome;
Acquisition and Processing of library material;
Information and Reader services; Education,
bibliography, development; Center for Continuing
Education of Librarians; Other Centers at NUL
B&H. Engleska verzija je daleko sažetija i manja od
bosanske. Za početak je odlučeno da verzija pruži
osnovne informacije o odjeljenjima i kontakt
osobama. Na taj način su u tabelarnom prikazu
raščlanjene funkcije pojednih sektora. Tabele daju
informacije o određenom odjeljenju, kontakt osobi i
elektronskoj adresi. Svi podaci koji se odnose na
odjeljenja su podržani linkovima koji vode ka
odjeljenjima i njihovim detaljnijim opisima. U
razvojnoj fazi linkovi sadržavaju napomene o
jezičkoj verziji teksta. Ove napomene su bitne jer
svi tekstovi nisu prevedeni na engleski jezik. Jedan
"klik" na spomenuti link otvara tekst na bosanskom
jeziku. U budućem razvoju web-a NUB BiH
planiran je kompletan prijevod tekstova na engleski
jezik.

Treći dio web site-a odnosi se na historijski dio
biblioteke, a i same zgrade Vijećnice koja je
vremenom postala simbolom same ustanove. Četiri

korpusa slika prikazuju sljedeće vremenske etape:
osnivanje biblioteke u prostorijama Vijećnice

(1945), njeno ratno razaranje (1992), preseljenje
biblioteke (1997) i rekonstrukcija Vijećnice (1998).
Svi dijelovi su popraćeni tekstovima. Za prvi i drugi

. period (1945. i 1992.) dati su ogledni primjerci
punih tekstova iz dnevne štampe koji su objavljeni u
tom periodu. U budućim ažuriranjima web site-a

planirano je da ovaj dio pruzi mnogo vise
informacija i članaka o događajima koji su obilježili
burnu prošlost sarajevske Vijećnice i NUB BiH.

Za neke informacije, poput prinovljenih
publikacija, elektronske pošte zaposlenih, kataloga,
edukacije itd., dati su linkovi na polaznoj stranici.
Funkcija tih linkova je da se skrati put do onih
informacija koje su češće u upotrebi i koje su od
urgentne važnosti. Isti linkovi se, zbog same
funkcionalnosti i potpunosti, ponavljaju i u
tekstovima za odjeljenja.

Kada je riječ o tehničkim karakteristikama i
izvedbama web site-a NUB BiH, treba reći da je
web site kreiran u tekst editoru i da je podržan i
testiran sa dva web čitača (Netscape Communicator
4.05 ili viši, Internet Explorer 5.0 ili viši). Sve
fotografije koje su postavljene na web site su u
JPEG ili GIF formatu. Web site NUB BiH u početku

svog nastanka nije skriptovan, tj. nije korišten
nikakav programski jezik za prezentaciju podataka
ili izradu dizajna.

Sa daljim razvojem planirano je uklapanje i ove
komponente u samu strukturu web-a.

Jako je nezahvalno davati ocjenu prije samog
publikovanja, ali ono što se može reći je da su
ovakva osnova i struktura novog web-a NUB BiH
zadovoljavajući, i da su postignute dvije osnovne
karakteristike: jednostavnost i preglednost. Ove
karakteristike, ukoliko i dalje budu poštovane, će

biti dobra podloga za jedan dobro osmišljen i
kompletan web site NUB BiH.

Sve komentare i prijedloge za web site NUB-a
BiH (www.nub.ba) mogu se slati na elektronsku
poštu kreatora web site-a

nubbawebmaster@yahoo.com .

